
Автотранспорт шаҳарларда кенг ва турғун зоналарни ташкил этади, 

уларнинг чегарасида эса атмосфера ҳавосини ифлослантирувчи моддалар 

миқдори юқори концентрацияларни ташкил этади. Атмосфера ҳавосини 

ҳарорат, қуёш нурининг диапазони, юзларни қизиши, қурилиш типи, бино ва 

қурилмаларни режалаштириш ҳам атмосфера ҳавосида зарарли моддаларни 

тарқалишига таъсир кўрсатади. Автомобил газлари билан ифлосланган муҳит 

билан узоқ мулоқатда бўлиш организмни умумий холсизланишини- иммун 

етишмасликни чақиради. Бундан ташқари автомобил газларининг ўзи ҳам 

турли касалликларнинг сабаби бўлиши мумкин.  

Тошкент шаҳридаги Сергели ва Шайхонтохур туманлари асосий 

магистрал кўчаларида автотранспорт оқимининг жадаллиги ва тузилмаси 

йилнинг иссиқ даврида, тонгги тиғиз вақтда ўрганилди. Шайхонтохур туманида 

Тошкент шаҳрининг энг йирик ва асосий Навоий кўчаси жойлашган бўлиб, у 

шаҳарнинг бош транспорт артерияси бўлиб ҳисобланади. 

Шайхонтохур туманидаги транспорт оқимининг жадаллиги, Сергели 

туманига нисбатан 1,7 марта юқори. Ўрганилган ҳудудлардаги 

ҳаракатланаётган автотранспорт оқимининг тузилмаси умумий олганда бир 

хил: асосий қисмни енгил автомобиллар (92,5%), кейинги ўринни эса юк 

автомашиналари (11,6%) ташкил этди.  

Атмосфера ҳавосининг ер юза қисмига асосан углерод оксиди, азот 

оксиди, углеводородлар, қурум, олтингугурт (II) оксиди, формальдегид, 

қўрғошин бирикмалари каби зарарли моддалар ташланади. Бунда асосий 

ифлослантирувчи манба бўлиб, енгил автомашиналар ҳисобланади. Улардан 

хосил бўлаётган зарарли моддалар: углерод оксиди (74,2%), углеводородлар 

(71%), қўрғошин бирикмалари (96,2%), қурум (67,3%), формальдегид (71,9%), 

бензапирен (57,2%) ни ташкил этди.   

Тошкент шаҳар ахоли турар-жой минтақаларига бўладиган аэроген 

юкламани пасайтириш учун турар-жой туманларидаги ҳараакатланиш 

схемасини ўзгартириш керак, кўчаларда автомобилларни ҳаракатланиши учун 

кўчалар бир томонлма бўлиши мақсадга мувофиқдир.  

Шундай қилиб, замонавий шаҳарларда транспорт оқимини ортиши 

натижасида ифлослантирувчи моддаларнинг юқори концентрацияси бўлган 

зоналар юзага келади. Автотранспорт воситалари тузилмасидаги ўзгаришлар 

чиқиндиларни атмосфера ҳавосига ташланишида аҳамиятли рол ўйнайди. 

Енгил автомобиллар атмосфера ҳавосини умумий ифлосланишида асосий 

манба бўлиб ҳисобланади, уларнинг миқдори икки мартага ортиши натижасида 

углерод оксидларининг даражаси 1,5 мартага, углеводородлар ва қўрғошин 

бирикмалари - 1,1 мартага, қурум даражаси эса 6%га ортади. 

